
“AzerGold” Qapalı Səhmdar 
Cəmiyyəti (QSC) tərəfindən 
Ümummilli Lider Heydər Əli-
yevin anadan olmasının 100-
cü ildönümü münasibətilə is-
tehsal edilən “100 il və onun 
fövqündə bir irs” adlı qızıl 
sikkənin təqdimat mərasimi 
keçirilib.
Tədbirdən əvvəl “AzerGold” 
QSC-nin rəhbərliyi Fəxri Xiya-
banda Ümummilli Lider Hey-
dər Əliyevin məzarını ziyarət 
edərək, xatirəsini dərin ehti-
ramla yad edib, abidəsi önünə 
əklil qoyub.
Heydər Əliyev Mərkəzində 
təşkil olunan təqdimat məra-
simində dövlət, hökumət nü-
mayəndələri, millət vəkilləri, 
xarici ölkə səfirləri, mədəniy-
yət xadimləri, qeyri-hökumət 
təşkilatları, kütləvi informasi-
ya vasitələrinin rəhbər şəxsləri 
iştirak ediblər.
Mərasimdə giriş nitqi ilə çıxış 
edən “AzerGold” QSC-nin 
İdarə Heyətinin sədri Zakir 
İbrahimov müasir Azərbay-
can Respublikasının qurucusu 
Ümummilli Lider Heydər Əli-
yevin dövlətimiz və xalqımız 
qarşısında misilsiz xidmətlə-

rindən, onun layiqli davamçısı 
cənab Prezident İlham Əliyevin 
rəhbərliyi altında ölkəmizin 
hərətərfli inkişafı istiqamətin-
də həyata keçirilən siyasətdən 
danışaraq, istehsal edilən yeni 
məhsulun Ulu Öndərin əziz xa-
tirəsinə dərin hörmət və ehtira-
mın ifadəsi olduğunu bildirib.
Z.İbrahimov bütün həyatını, 
varlığını Azərbaycana, onun 
müstəqilliyinə, davamlı inki-
şafına həsr etmiş və xalqımızın 
qəlbində əbədilik qazanmış 
dahi şəxsiyyət Heydər Əliyevə 
həsr olunmuş yubiley sikkə-
sinin öz unikallığı ilə fərqlən-
diyini tədbir iştirakçılarının 
diqqətinə çatdırıb.
Nəfis tərtibatda dizayn edil-
miş, incə naxışlarla zərb edil-
miş 999.9 əyarlı qızıl sikkənin 
QSC-nin daha əvvəl istehsal 
etdiyi qiymətli məhsullardan 
fərqləndiyini deyən Z.İbrahi-
mov yubiley sikkəsinin müa-
sir numizmatika sahəsində 
inqilabi yenilik hesab edilən 
“Smartminting” texnologiyası 
əsasında ərsəyə gətirildiyini 
qeyd edib. Bu texnologiya va-
sitəsilə sikkə üzərində qeyri-a-
di, mürəkkəb dizayn element-

lərinin dəqiqliklə 
əks etdirildiyi, 
qiymətli məhsula 
üçölçülü qabarıq 
relyef verildiyi 
diqqətə çatdırılıb.
Millət vəkili, Hey-
dər Əliyev Fon-
dunun Beynəlxalq 
əlaqələr departa-
mentinin rəisi Sol-
tan Məmmədov 
isə qeyd edib ki, 
cənab Prezident 
İlham Əliyevin 

müvafiq Sərəncamı ilə “Hey-
dər Əliyev İli” elan edilən 
2023-cü ildə “AzerGold” QSC 
tərəfindən istehsal edilmiş qı-
zıl sikkə tarixə öz imzasını qızıl 
hərflərlə yazmış Ümummilli 
Liderin zəngin mənəvi irsinin 
təbliğinə mühüm töhfədir.
Qeyd edək ki, 1 unsiya çəkidə 
istehsal edilən yubiley sikkəsi 
limitli sayda – 200 ədəd isteh-
sal edilib. Qızıl sikkə üzərində 
Ümummilli Liderin portreti, 
onun “Mən həmişə fəxr et-
mişəm, bu gün də fəxr edirəm 
ki, mən azərbaycanlıyam!” ifa-
dəsi real səs dalğası və Morze 
əlifbasında təsvir olunub.
Xatırladaq ki, “AzerGold” 
QSC tərəfindən yerli pərakən-
də satış bazarı üçün qızıl və 
gümüşdən hazırlanan sikkələr 
ilk dəfə 2018-ci ildə istehsal 
edilib. Müxtəlif dizaynlarda 
hazırlanmış qızıl və gümüş 
sikkə kolleksiyaları ölkəmiz və 
onun tarixi, incəsənəti, mədəni 
irsinin təbliğinə xidmət edən 
unikal hədiyyə seçimi, həm də 
istənilən zaman milli valyuta 
ilə mübadilə edilə bilən sərfəli 
investisiya alətidir.

(əvvəli 1-ci səhifədə)
Bununla birlikdə, Milli Məclis 
həmin gün ABŞ Nümayəndələr 
Palatasının Xarici işlər komitəsi-
nin Avropa üzrə alt komitəsin-
də keçirilmiş dinləmələri, orada 
ölkəmiz əleyhinə səslənən çıxış-
ları, ümumiyyətlə, son dövrdə 
ABŞ dövləti rəsmilərinin Azər-
baycana qarşı ifadə etdikləri 
qərəzli fikirləri iki ölkə arasında 
strateji münasibətlərə ciddi zər-
bə kimi qiymətləndirir. 
Sözügedən aktın qəbul edilməsi 
və Azərbaycana qarşı irəli sü-
rülən əsassız ittihamlar regionda 
sülh və sabitlik yaradılması səy-
lərinə ciddi maneçilik törədir.
Bəyanatda deyildiyi kimi, Bay-
den Administrasiyasının təhriki 
ilə anti-Azərbaycan, korrupsiya-
çı, islamofob senatorların saxta 
məlumatları əsasında ABŞ Sena-
tının qəbul etdiyi akt ikili stan-
dartların və selektiv yanaşmanın 
növbəti bariz nümunəsidir. Ab-
surd teatr səhnəsini xatırladan 
dinləmələr isə ABŞ-ın riyakar 
siyasətinin yeni bir təzahürüdür.
Ermənistanın Azərbaycana qar-
şı işğalının genişləndiyi 1992-ci 
ildə Qarabağda Xocalı soyqırı-
mı ilə yanaşı, Şuşa rayonunun 
Malıbəyli, Aşağı Quşçular və 
Yuxarı Quşçular kəndlərində, 
Xocavənd rayonunun Qaradağlı 
kəndində, Kəlbəcər rayonunun 
Ağdaban, Ballıqaya kəndlərində 
azərbaycanlı əhaliyə qarşı küt-
ləvi qırğın aktları törədilərkən, 
Şuşa və Laçında etnik təmizləmə 
aparılarkən ABŞ tərəfi BMT Təh-
lükəsizlik Şurasının daimi üzvü 
kimi Azərbaycan xalqına qarşı 
qətliamların qarşısını almağa 
səy göstərmək əvəzinə, bu ölkə-
nin qanunvericilik orqanı erməni 
təbliğatının təsiri altında “Azad-
lığa dəstək aktı” adlanan qanuna 
907-ci düzəlişi qəbul etmişdir. 
Bununla da ABŞ hökumətinin 
Azərbaycana maliyyə yardımı 
göstərməsi qadağan olunmuş-
dur. Keçmiş SSRİ respublikala-
rı arasında Azərbaycan yeganə 
ölkə idi ki, onun əleyhinə bu cür 
qərar qəbul edilmişdi. Nəticə eti-
barilə ABŞ-ın təcavüzkar Ermə-
nistana verdiyi maliyyə dəstəyi 
Azərbaycan torpaqlarının işğalı-
na kömək göstərmişdir.
Məlum olduğu kimi, BMT Təh-
lükəsizlik Şurasının 1993-cü ildə 
qəbul etdiyi 822, 853, 874 və 884 
nömrəli qətnamələrdə, eləcə 
də BMT Baş Məclisinin 2008-ci 
ildə qəbul etdiyi 62/243 nömrə-
li qətnamədə Azərbaycan Res-
publikasının suverenliyi, əra-
zi bütövlüyü və sərhədlərinin 
toxunulmazlığı birmənalı şəkil-
də təsdiqlənmiş və Ermənistan 
silahlı qüvvələrinin işğal etdiklə-
ri Azərbaycan ərazilərindən dər-
hal və qeyd-şərtsiz çıxarılması 
tələb edilmişdir. 
Lakin Amerika Birləşmiş Ştatla-
rı özünün də lehinə səs verdiyi 
bu sənədlərin Ermənistan tərə-
findən yerinə yetirilməsi üçün 
heç bir tədbir görməmiş və bu 
ölkəyə qarşı hər hansı sanksi-
ya tətbiq etməmişdir. Əksinə, 
ABŞ Azərbaycanın işğal edilmiş 
ərazisində Ermənistan tərəfin-
dən yaradılmış qanunsuz se-
paratçı rejimi dəstəkləmiş, ona 
maliyyə yardımı göstərmiş, re-
jim nümayəndələrinin ABŞ-a 
müntəzəm səyahətlərini və ABŞ 
rəsmiləri ilə görüşlərini təşkil et-
mişdir. ABŞ-ın bu cür birtərəfli 
addımları onun uğursuz vasitə-
çiliyini və Azərbaycan ictimaiy-

yəti arasında nüfuzunu itirməsi 
ilə nəticələnmişdir.
Beynəlxalq səviyyədə tanınmış 
Azərbaycan ərazilərinin 20 fa-
izinin 30 ilə yaxın davam edən 
işğalının doğurduğu ağrı-acıya, 
etnik təmizləməyə, Xocalı soyqı-
rımına və digər qətliamlara, 1 
milyondan artıq qaçqın və məc-
buri köçkünün taleyinə, şəhər və 
kəndlərin yerlə-yeksan edilmə-
sinə, tarixi, mədəni və dini abi-
dələrin dağıdılmasına etinasızlıq 
göstərən ABŞ tərəfi 2020-ci ilin 44 
günlük Vətən müharibəsindən 
sonra təcavüzkar Ermənistana 
beynəlxalq hüquqa uyğun dav-
ranması ilə bağlı heç vaxt çağı-
rış etmədiyi üçün də məsuliyyət 
daşıyır. Digər tərəfdən, ABŞ Se-
natı Azərbaycan ərazisində qal-
maqda davam edən Ermənistan 
Respublikası silahlı qüvvələrinin 
birləşmələrinə və qanunsuz er-
məni dəstələrinə qarşı həyata ke-
çirilmiş antiterror tədbirlərindən 
sonra belə bir aktı qəbul etməklə 
revanşist qüvvələrə açıq dəstək 
verir.
Fikir verin, ABŞ hökuməti 
“Azadlığa dəstək aktı”na 907-ci 
düzəlişin tətbiqinin dayandırıl-
masını ləğv etmişdi. İndi isə o, 
Azərbaycana qarşı 1992-ci ildə 
yol verdiyi tarixi səhvi, təəssüf 
ki, yenidən təkrarlayır. Halbuki 
2001-ci il 11 sentyabr hücumla-
rından sonra Azərbaycan ABŞ-ın 
terrora qarşı mübarizə səylərini 
dəstəklədiyi zaman 907-ci düzə-
lişin icrasının müvəqqəti dayan-
dırılması qərarını verən də məhz 
ABŞ olmuşdur. 
-Tarix göstərir ki, Azərbaycan 
həmişə ABŞ-a dəstək olub...
-Bəli, Ermənistan deyil, məhz 
Azərbaycan hava məkanı marş-
rutlarını və logistika imkanları-
nı, Şimal Paylayıcı Şəbəkəsini aç-
maqla ABŞ tərəfinə yardım əlini 
uzatmışdır. Əfqanıstanda terro-
rizmə qarşı ABŞ ilə çiyin-çiyinə 
mübarizə aparan ilk dövlətlər-
dən biri də Azərbaycan olmuş-
dur. Eyni zamanda, Azərbaycan 
Əfqanıstanı tərk edən sonuncu 
tərəfdaş ölkə idi.
Qondarma “Dağlıq Qarabağ Res-
publikası” özünü buraxdığını 
elan etdikdən sonra Amerikanın 
onu müdafiə etməsi siyasi riya-
karlıq olub regionda vəziyyətin 
yenidən gərginləşməsinə xidmət 
edir. Sözdə Azərbaycanın ərazi 
bütövlüyünü və suverenliyini 
tanıyan ABŞ tərəfi məhz ölkəmiz 
ərazi bütövlüyünü və suveren-
liyini tam bərpa etdikdən sonra 
Azərbaycana qarşı qeyri-dost 
addımlarını intensivləşdirməklə 
ikiüzlü siyasət yeritdiyini ortaya 
qoymuşdur.
Azərbaycan Respublikası Qara-
bağ bölgəsində yaşayan erməni 
sakinlərin Azərbaycan cəmiyyə-
tinə dayanıqlı reinteqrasiyasının 
təmin edilməsi və Azərbaycan 
dövlətinin himayəsindən istifa-
də etmələrinə imkan yaradılması 
məqsədi ilə bölgədə sosial, hu-
manitar, iqtisadi və infrastruktur 
məsələlərinin həlli istiqamətində 
kompleks tədbirlər həyata keçi-
rir.
BMT-nin, Beynəlxalq Qırmı-
zı Xaç Komitəsinin, BMT-nin 
Qaçqınlar üzrə Ali Komissarlı-
ğının və digər beynəlxalq təşki-
latların rəylərinə tamamilə zidd 
olaraq, bölgədən könüllü getmiş 
erməni sakinlərin ərazidən zorla 
köçkün salındığının iddia edil-
məsi beynəlxalq ictimaiyyəti çaş-
dırmaq məqsədi daşıyır.

Amerikanın son illərdə həyata 
keçirdiyi xarici siyasət, xüsusən 
Əfqanıstan və Yaxın Şərq siyasəti 
tamamilə iflasa uğramışdır. ABŞ-
ın Əfqanıstanda apardığı 20 illik 
qanlı müharibədən sonra məsu-
liyyəti digərlərinin üzərinə ata-
raq ölkəni hərc-mərclik içərisində 
qoyub tərk etməsinin, Əfqanısta-
nı narkotik bitkilər plantasiyasına 
çevirməsinin ağır nəticələrini ara-
dan qaldırmaq üçün hələ uzun 
müddət lazım gələcəkdir. 2003-
cü ildə İraqın işğalı nəticəsində 
milyonlarca iraqlı doğma yurd-
larından didərgin düşmüş, yüz 
minlərcə insan həlak olmuşdur.
Dünyanın müxtəlif regionların-
da təşkil etdiyi “rəngli inqilab-
lar” nəticəsində baş verən fa-
ciələrə görə ABŞ hələ da cavab 
verməmişdir. ABŞ-ın hakimiyyət 
orqanlarında, o cümlədən Konq-
resində kök salmış islamofob qü-
vvələrin güclənməsi nəticəsin-
də müxtəlif təşkilatlar, xüsusən 
USAID humanitar yardım çətiri 
altında casus şəbəkəsi yarada-
raq, müstəqil siyasət yeridən 
ölkələrdə “rəngli inqilablar” və 
dövlət çevrilişləri etməyə cəhd 
göstərməklə ölkələrin daxili işlə-
rinə kobud müdaxilə edirlər.
-ABŞ Türkiyəyə qarşı da qərəzli 
mövqedədir, bu, artıq heç kimə 
sirr deyil...
- Bəli, ABŞ-ın Türkiyədə dövlət 
çevrilişinə dəstək verməsi, çev-
riliş cəhdində əsas rol oynayan 
FETÖ və onun kimi terrorçu 
təşkilatları himayə edərək özü-
nün əlaltı rejimini yaratmağa səy 
göstərməsi məlum faktdır. Bu 
gün İsrail-Fələstin münaqişəsi-
nin alovlanmasında əsas məsu-
liyyət də məhz ABŞ-ın üzərinə 
düşür.
- ABŞ Cənubi Qafqaz regionu-
na daxil olmayan ölkədir, buna 
baxmayaraq, bu regionun hər 
işinə qarışır, bəyanatlar verir, 
bölgə ölkələrinin nəqliyyat təh-
lükəsizliyini təmin etmək səylə-
rinə ciddi maneə yaradır. Azər-
baycana bunların təsiri barədə 
nə deyə bilərsiz?
- Azərbaycan öz milli maraqları-
na uyğun olaraq region ölkələri 
ilə nəqliyyat dəhlizlərini özü for-
malaşdırır və bu baxımdan Azər-
baycan-İran nəqliyyat dəhlizi 
Azərbaycanın suveren seçimidir. 
Region ölkəsi olmayan ABŞ öz 
addımları və bəyanatları ilə böl-
gə ölkələrinin nəqliyyat təhlükə-
sizliyini təmin etmək səylərinə 
zərbə vurur. ABŞ tərəfinə yax-
şı məlumdur ki, Ermənistanın 
2020-ci il tarixli üçtərəfli Bəya-
natın 9-cu bəndindən irəli gələn 
öhdəliklərini yerinə yetirməməsi 
Azərbaycanı alternativ yolla-
rın tikintisi ilə bağlı qərar qəbul 
etməyə sövq etmişdir. Qonşu 
dövlətlərlə kommunikasiya xət-
lərinin çəkilməsi qaydasının ra-
zılaşdırılması, o cümlədən Nax-
çıvan Muxtar Respublikasına 
marşrutla bağlı İranla müqavilə 
bağlanılması Azərbaycanın su-
veren hüququdur.
Milli Məclisin ABŞ Senatının 
“2023-cü il erməniləri müdafiə 
aktı” ilə əlaqədar Bəyanatı ta-
rixi xarakter daşıyır. Biz bu Bə-
yanatla bir daha təsdiq etdik ki, 
Azərbaycan həmişə beynəlxalq 
hüququn norma və prinsipləri 
əsasında, beynəlxalq öhdəlik-
lərinə uyğun hərəkət edərək öz 
milli maraqlarına zidd olan bü-
tün mənfi addımları qətiyyətlə 
və adekvat şəkildə cavablandı-
racaq.

Şuşa şəhərində Azərbaycanın iş-
ğaldan azad edilmiş ərazilərində 
məsələlərin mərkəzləşdirilmiş 
qaydada həlli ilə bağlı yaradıl-
mış Əlaqələndirmə Qərargahının 
İdarələrarası Mərkəzinin nəzdin-
də fəaliyyət göstərən Nəqliyyat, 
rabitə və yüksək texnologiyalar 
üzrə İşçi Qrupunun növbəti iclası 
keçirilib.
İclası giriş sözü ilə açan rəqəm-
sal inkişaf və nəqliyyat nazirinin 
müavini, İşçi Qrupunun rəhbəri 
Rəhman Hümmətov qeyd edib 
ki, Dövlət Proqramının Tədbir-
lər Planında avtomobil və dəmir 
yollarının bərpa və tikintisi, yeni 
hava limanlarının tikintisi kimi 
strateji layihələr yer alıb: “Bun-

lardan artıq bir neçəsi – “Zəfər 
yolu”, Laçın şəhərinə daxil olma-
dan yeni avtomobil yolu, Füzu-
li-Hadrut avtomobil yolu, Füzu-
li və Zəngilan Beynəlxalq Hava 
limanlarının tikintisi uğurla icra 
olunub. Laçın Hava Limanının 
tikintisi üzrə işlər sürətlə davam 
etdirilir, hazırda layihə üzrə işlə-

rin ümumi icra vəziyyəti 53 faiz 
təşkil edir”. Rəhman Hümmətov 
hazırda ümumi uzunluğu 2157 
kilometr olan 17 layihə üzrə av-
tomobil yollarının tikintisi işləri-
nin qrafikə uyğun aparıldığını və 
bunların da əksəriyyətinin res-
publika əhəmiyyətli yollar oldu-
ğunu diqqətə çatdırıb.

